
Annotatsiya. Mazkur maqolada atrof-muhitni muhofaza qilish sohasida nodavlat notijorat
tashkilotlarining (NNT) o‘rni va faoliyati O‘zbekiston hamda Xitoy tajribasi misolida qiyosiy-huquqiy
jihatdan tahlil gilingan. Tadqiqotda ekologik NNTlar faoliyatining huquqiy asoslari, ularning ekologik
muammolarni hal etish, jamoatchilik ekologik nazoratini amalga oshirish va fugarolarning ekologik
manfaatlarini himoya qilishdagi ishtiroki o‘rganilgan. Xalgaro shartnomalar, O‘zbekiston va Xitoy
milliy qonunchiligi, statistik ma’lumotlar, so‘rovnoma natijalari hamda mahalliy va xorijiy NNTlar
faoliyati qiyosiy tahlil qilingan. Tadqiqot natijasida ekologik NNTlar faoliyatini rivojlantirishga to‘sqinlik
qilayotgan ayrim huquqiy va tashkiliy muammolar aniqlanib, ularning faoliyatini qo‘llab-quvvatlash,
mustagqilligi kafolatlarini mustahkamlash hamda atrof-muhitni muhofaza qilishda jamoatchilik ishtiroki
samaradorligini oshirishga qaratilgan ilmiy-amaliy takliflar ishlab chiqilgan.

Kalit so‘zlar: ekologiya, NNT, XXR, ekologiyaga qarshi jinoyatlar, “ClientEarth’, “Friends of Nature’,
“China Zero Waste Alliance”

JEATEJBHOCTb HETOCY IAPCTBEHHBIX HEKOMMEPYECKHUX OPTAHU3ALIMIA
B C®EPE OXPAHBI OKPYKAIOIIEHN CPE/JIbI: ONBIT Y3BEKUCTAHA U KUTAA

MamarocynoB OaT6eK Ab3aMKOH YIJIH,
npenojiaBaTesib CEKTOpPa aAMUHUCTPATUBHOTO U GUHAHCOBOTO MpaBa
TamkeHTCKOro rocy/lapCTBEHHOr0 DPHUANYECKOT0 YHUBEPCUTETA

Kymaues bexpys AsMiiepoBuy,

CTYyAEHT c])aKym:TeTa MEXAYHApPOJHOTI'O IIpaBa U CPABHUTEJ/IBHOTI'O IIPABOBEIEHUA
TamkeHTCKOTO rocyiapCTBEHHOTI0O KPHUANYIECKOr0O YHUBEPCHUTETA

AnHomayusi. B cmamve Ha npumepe onbima Y36ekucmaHa u Kumas nposedéH cpasHumesabHo-
npaeosoll aHaau3z poau U 0dessmesbHOCMU He20CyO0apCMBEHHbIX HEKOMMepYecKuX op2aHusayull
(HHO) 8 cgepe oxpaHbl oKpyxcarowel cpedel. HccaedosaHbl npagosvle OCHOBbI OdesimenbHocmu
aKos02uyeckux HHO, ux yuacmue 8 peweHuUu 3K0/102Uu4eCKUX npobsieM, ocyujecmsieHuu obujecmeeHHo20
9K0/102U4eCcK020 KOHMpOo/s U 3awume 3Ko/102u4eckux uHmepecos 2padxcdaH. IIposedéH cpasHumenbHblll
aHaau3z MexcdyHapooHsblx 002080p08, HAYUOHA/IBLHO20 3aKoHodamesabcmsea Y3bekucmana u Kumas,
cmamucmuveckux O0aHHbLX, pe3y/bmamos O0npoca, a makxce 0esimeabHOCMU O0MeYecmeeHHblX U
3apy6excHbix HHO. 1o pesyabmamam uccs1e008aHUs1 8blsi/1eHbl 0mdelbHble NPAasosble U 0P2aHU3AYUOHHbIE
npobsemvl, npensmcmeayoujue passumuio skoso2uveckux HHO, u paspabomaHsl HAy4yHO-npakmuyeckue
npeodioxceHuUs1 no noddepicke ux desimeabHOCMU, YKpenaeHuo 2apaHmull He3agucumMocmu U no8bIUEHU
appekmusHocmu yuacmusi 06ujecmeeHHOCMU 8 OXpaHe OKpyxcawouell cpedsl.

Kawuessvlie caoea: skoaozusi, HHO, KHP, skosnozuueckue npecmynaenus, ClientEarth, Friends of
Nature, China Zero Waste Alliance

ACTIVITIES OF NON-GOVERNMENTAL NON-PROFIT ORGANIZATIONS IN ENVIRONMENTAL
PROTECTION: THE EXPERIENCE OF UZBEKISTAN AND CHINA

Mamayusupov Oyatbek Azamjon ugli,
Lecturer of the Department of Administrative and Financial Law,
Tashkent State University of Law

Jumashev Bekhruz Alisherovich,
Student of the Faculty of International Law and Comparative Law
at Tashkent State University of Law

Abstract. This article provides a comparative legal analysis of the role and activities of non-
governmental non-profit organizations (NGOs) in the field of environmental protection, using
the experience of Uzbekistan and China as examples. The study examines the legal foundations of
environmental NGO activities, their participation in solving environmental problems, implementing public
environmental control, and protecting the environmental interests of citizens. A comparative analysis
was conducted on international treaties, national legislation of Uzbekistan and China, statistical data,
survey results, and the activities of local and foreign NGOs. As a result of the study, certain legal and
organizational problems hindering the development of environmental NGOs were identified, and scientific
and practical proposals were developed aimed at supporting their activities, strengthening guarantees of
their independence, and increasing the effectiveness of public participation in environmental protection.

Keywords: ecology, NGO, PRC, environmental crimes, ClientEarth, Friends of Nature, China Zero
Waste Alliance

Kirish

Nodavlat notijorat tashkilotlari (NNT) tabiatni muhofaza qilishda eng samarali usullarni
go‘llovchi institutsional subyektlar sifatida e’tirof etilmoqda. Chunki NNTlar muhim vositachi
sifatida maydonga chiqib, fugarolar va hukumat o‘rtasidagi an’anaviy munosabatlar shaklini
o‘zgartirmoqda (Rigolon & Gibson, 2021). Muayyan mamlakatlardagi ekologik muhit muvozanatini
saglash hamda biologik xilma-xillikni inobatga olgan holda, markaziy hukumatga nisbatan mahalliy
jamoatchilik asosidagi “yashil” nodavlat notijorat tashkilotlari (YNNT) atrof-muhitni muhofaza
qilish bo'yicha ma’lumotlarni har tomonlama va to‘liq yigish imkoniyatiga ega (Ma, 2025). Atrof-
muhit o‘zgarishlariga moslashish davrida NNT kabi subyektlar ekologiya siyosatini shakllantirish va

tabiatni muhofaza qilishda tobora muhimroq rol o‘ynamoqda (Youssef, 2024).

Bugungi kunda ekologik xavfsizlikni ta’'minlashda va atrof-muhitni kelajak avlodlarga
soglom holatda yetkazishda salmoqli hissa qo‘shayotgan YNNTlar faoliyatini muayyan
davlatlarda joriy etishning o‘zida qator muammolar yuzaga kelmoqda. Shu bilan birga, ularning
faoliyati jarayonida tashkiliy-texnik va moliyaviy qiyinchiliklar mavjudligi ham sir emas.

Yuqorida qayd etilgan ilmiy ishlarda olimlar tomonidan masalaning mohiyati bilan
bogliq fundamental asoslar Kkeltirilgan. Biroq rivojlanayotgan mamlakatlarda NNTlarning
o‘rni, ularning faoliyatini davlatning ichki mexanizmlari orqali rag‘batlantirish, shuningdek,
imtiyozlar berish masalalari hanuzgacha bo‘shliq bo‘lib golmogda. Ushbu bo‘shligni to‘ldirish
magqsadida muallif tomonidan XXR (Xitoy) mexanizmi tahlil gilinadi. Maqolada ilgari surilgan
yondashuvlar va erishilgan tahlil natijalari nafaqat ekologiyasi muhofazaga muhtoj bo‘lgan
mamlakatlarda, balki Germaniya va Xitoy kabi ekologik siyosati rivojlangan davlatlarda ham
qo‘llanishi mumkinligi ishning ilmiy va amaliy ahamiyatini belgilaydi.

Maqolada xalgaro shartnomalar va milliy qonunchilik hujjatlarining qiyosiy tahlili asosida
Xavfli chigindilarning transchegaraviy tashilishini nazorat qilish va ularni yo‘q qilish to‘g‘risidagi
Bazel konvensiyasi hamda XXR va O‘zbekiston qonunchiligi qiyosiy-huquqiy jihatdan o‘rganiladi.

Tadgiqot doirasida ekologiya huquqi sohasidagi olimlarning qarashlari tahlil qilinib,
magistrlar o‘rtasida sotsiologik so‘rovnomalar o‘tkaziladi. Statistik ma’lumotlar UNEP
(BMTning Atrof-muhit bo‘yicha dasturi) rasmiy saytining 2025-yilgi hisoboti asosida
tahlil gilinadi va ushbu tahlillarning markazida mahalliy hamda xorijiy nodavlat notijorat
tashkilotlarining faoliyati turadi (United Nations Environment Programme, 2026).

Asosiy qism

Magolada kutilgan natijalarga erishish uchun hal etilishi va tahlil gilinishi lozim bo‘lgan
masalalarni quyidagicha guruhlab olish mumkin:

L. Ekologik muhofazada NNTlar faoliyatining ahamiyati: O‘zbekiston va XXR tajribasi

Shuni ta’kidlash lozimki, oxirgi yillarda O‘zbekistonning iqtisodiy rivojlanishi bilan bir
gatorda ekologik muammolar ham ko‘payib bormoqda. Masalan, “World Air Quality Index”
ma’lumotlariga ko‘ra, O‘zbekiston Respublikasi 2018-2024-yillar oraligida havoning
ifloslanish darajasi bo‘yicha 19-o‘rinni egallagan bo‘lsa, 2026-yilga kelib 8-0‘ringa ko‘tarilgan
(IQAir, n.d.). Mazkur holat o‘ta salbiy ko‘rsatkich hisoblanadi. Boshqa tomondan, masalaning
davlat tomonidan tartibga solinishiga e’tibor qaratsak, hozirgi kunda Iqlim o‘zgarishi bo‘yicha
milliy qo‘mita ekologiya va atrof-muhitni muhofaza qilish sohasida vakolatli subyekt sifatida
davlat siyosatini amalga oshirib kelmoqda.

Biroq buning o‘zi yetarli emas. Z. Mohammadi va S. Jafariylar ta’kidlaganidek, ekologiya
sohasida davlat siyosatini olib borishda ekologik NNTlar tadqiqotlar va targ‘ibot ishlarini
olib borish, shuningdek, texnik ekspertizalar o‘tkazishda muhim rol o‘ynaydi (Mohammadi
& Jafari, 2021). Bunga qo‘shimcha ravishda J. Makkormik qayd etadiki, hukumatdan mustaqil
bo‘lgan va unga bo‘ysunmaydigan NNTlar ekologik muammolarni hal etishda turli usullardan
foydalanadi. Jumladan, ular tadqiqotlar o‘tkazadi, xalqaro va transmilliy tashkilotlarga zarur
ta’sir ko‘rsatadi, atrof-muhitni asrash uchun mablaglar yig‘ib, ularni ekologik tadbirlarga
yo‘naltiradi, hukumat idoralari, sanoat korxonalari va shaharsozlik loyihalari ustidan
jamoatchilik monitoringini amalga oshiradi hamda ochiqlik va shaffoflikni ta’minlaydi
(McCormick, 2023). Masalan, 2025-yil oktabr oyida Toshkent shahri Yakkasaroy tumani
hokimligi tomonidan 200 tup archa daraxtining noqonuniy kesilishi holati aynan jamoatchilik
e’tibori va nazorati tufayli keng muhokamaga sabab bo‘ldi (Kun.uz, 2025).

2026-yilgi ma'lumotlarga ko‘ra, Ozbekiston hududida 2025-yil davomida 2328 mingta
daraxt va butalar noqonuniy ravishda kesilgan (Gazeta.uz, 2026). Ushbu ma’lumot mustaqil

internet-nashri tomonidan berilgan bo‘lsa-da, uning faktik tomoniga e’tibor qaratilsa,
manbalarning asosli va to‘gri ekanini ko‘rish mumkin. Eng e’tiborlisi shundaki, hozirda
O‘zbekistonda daraxtlarni kesishga moratoriy joriy etilgani e’tiborga olinsa, bu hagiqatan
ham jiddiy muammo hisoblanadi. Ekologiya va iglim o‘zgarishi milliy qo‘mitasining vakolat
va vazifalari to‘liq bajarilmayotgani fonida bu kabi holatlarning takrorlanishi uchun zamin
yaratilmoqda. Bizningcha, bunday vaziyatda xo‘jalik yurituvchi subyektlar va jamoatchilik
nazoratini amalga oshiruvchi ekologik NNTlar faoliyatiga keng imkoniyatlar berish lozim.

Hozirda ekologiya sohasida bir nechta NTTlar faoliyat yuritmoqda. Ular safiga Toshkent
shahrida joylashgan “Iglim o‘zgarishi bo‘yicha yoshlar hamjamiyati”, “O‘zbekiston ekologik
harakati” hamda “Ekosan” tashkilotlarini misol qilib keltirish mumkin. “Iqlim o‘zgarishi
bo‘yicha yoshlar hamjamiyati” oz faoliyati bilan Markaziy Osiyo va Turkiy davlatlarda atrof-
muhitni muhofaza qilishda faol ishtirok etib kelmoqda. Uning tarkibida 13 nafar ekspert va
10 152 nafar ekofaol mavjud (Youthcan, 2017). “Ekosan” esa nafaqat O‘zbekistonda, balki
butun Markaziy Osiyo mintaqasida faoliyat olib boruvchi tashkilot hisoblanadi.

Yuqoridagi statistik ma’lumotlar va mavjud NNTlar sonidan kelib chigib aytish mumkinki,
rivojlanayotgan O‘zbekiston uchun ekologik muammolarning oldini olish o‘ta muhim va bu
jarayonda mavjud ekologik NNTlar soni yetarli emas. Shu sababli ularning safini kengaytirish,
xorijiy ekologik NNTlarni jalb etish hamda ularni qo‘llab-quvvatlash uchun imtiyoz va
imkoniyatlar yaratish, ya'ni jamoatchilik nazorati institutini rivojlantirish talab etilmoqda.

Ekologiya sohasida NTTlar faoliyati bilan bog‘liq ilg‘or tajribalardan biri Xitoy Xalq
Respublikasiga (XXR) to‘gri keladi. XXRda NNTlarni tashkil etish bo‘yicha harakatlar
1990-yillarda boshlangan bo‘lib, ushbu davrda ijtimoiy tengsizlik va ekologik
muammolarning tan olinishi hamda ularni bartaraf etish uchun yangi fuqarolik jamiyati
institutlarini tuzish davlat tomonidan rag'batlantirilgan (Liang et al., 2025). I. Masharipov
ta’kidlaganidek, O‘zbekistonda ham davlat organlari faoliyatining ochiqligini ta’'minlash
borasida imkoniyatlar kengaytirilib, ekologik va boshqa NNTlarga nisbatan bir qator
imtiyozlar berilgan (Batirovich, 2024). Shuni aytish joizki, XXR va O‘zbekistonda NNTlar
faoliyatini kengaytirish va ularga imtiyozlar berish jarayonlari boshlangani orasidagi vaqt
farqi taxminan 14 yilni tashkil etadi.

XXR hududida ekologik NNTlar faoliyatining rivojlanishiga bir nechta omillar ta’sir
ko‘rsatadi. Muallifning fikricha, ular orasida eng asosiysi - mamlakatning bir qator xalqaro
shartnomalarni ratifikatsiya qilgani va ularga a’zo bo‘lganidir. Masalan, XXR 1991-yilda
Xavfli chiqindilarning transchegaraviy tashilishini nazorat qilish va ularni yo‘q qilish
to‘g'risidagi (Basel Convention on the Control of Transboundary Movements of Hazardous
Wastes and Their Disposal) Bazel konvensiyasiga a’zo bo‘lgan. Ushbu konvensiya chigindilarni
boshgarishni tartibga soluvchi yagona universal hujjat hisoblanadi. Uning asosiy maqsadi
zaharli chiqgindilarning transchegaraviy harakatini tartibga solish orqali inson salomatligi va
atrof-muhitga yetkaziladigan zararni maksimal darajada kamaytirishdan iborat (Matemilola
& Salami, 2023). Ushbu Konvensiyaning muhim jihati shundaki, u 15- va 16-moddalarga
muvofiq, milliy yoki xalqaro miqyosdagi ekologik NNTlarga xalqaro anjumanlarda ishtirok
etish hamda tegishli hisobotlarni taqdim etish huquqini beradi (United Nations, 1992).

2024-yilgi ma’lumotlarga ko‘ra, O‘zbekiston hududidan 45 million tonnadan ortiq chiqindi
olib chiqib ketilgan (UzDaily, 2025). Bundan tashqari, ushbu sohada ochiqlik va shaffoflikni
yanada oshirish, shuningdek, mamlakatda ekologik NNTlarning o‘rnini mustahkamlash va
ularga XXR tajribasidagi kabi keng imkoniyat hamda imtiyozlar yaratish uchun O‘“zbekiston

ushbu konvensiyani ratifikatsiya qilishi magsadga muvofiqdir.

Ta’kidlab o'tish lozimki, XXR 2017-yilda qabul qilingan “Xorijiy nodavlat notijorat
tashkilotlarining Xitoy materik hududidagi faoliyatini boshqarish to‘grisida”gi Qonun orqali
xalqaro NNTlarning mamlakat hududida faoliyat ko‘rsatishi uchun keng imkoniyatlar yaratib
berdi. Ushbu Qonun umumiy xorijiy NNTlarga bag‘ishlangan bo‘lsa-da, uning 3-moddasida
ekologik NNTlar alohida e’tirof etilgan bo‘lib, ular Qonunning IV bobida nazarda tutilgan
imtiyozlardan foydalanish huquqiga ega. Xususan, XXR ekologik NNTlarning qonuniy faoliyatini
qo‘llab-quvvatlash va ularni muhofaza qilish majburiyatini (33-modda), xorijiy NNTlarga
siyosiy-huquqiy maslahatlar va yo‘rignomalar berishni (35-modda), ularni soliq va boshqa
to‘lovlardan ozod qilishni yoki imtiyozlar taqdim etishni (36-modda), shuningdek, yillik
tekshiruvlar uchun yigim undirilmasligini (37-modda) mustahkamlab qo‘ygan (China Law
Translate, 2016).

Ushbu Qonunning gabul qilinishi “ClientEarth” nomli NNT faoliyati bilan bevosita bog‘liq.
Tashkilotning rasmiy saytidagi ma’lumotlarga ko‘ra, ular XXRda 2016-yildan buyon faoliyat
ko‘rsatib kelmoqda. Tashkilot 2017-yilda rasmiy ro‘yxatdan o‘tgan va XXRda ekologiyaga
oid normativ-huquqiy hujjatlarni yanada mukammallashtirishga (yuqoridagi Qonun bunga
misoldir), prokuror va sudyalarning malakasini oshirishga hamda mahalliy NNTlarni
tayyorlashga katta hissa qo‘shgan (ClientEarth, 2007a).

N. Zausmikat, Y. Klabishlarning ta’kidlashicha, ushbu hujjatning gabul qilinishi Xitoy
va boshqga davlatlar o‘rtasidagi fuqarolik jamiyati institut bo‘yicha tajriba almashinuvini
yangi huquqiy bosqichga olib chiqdi (Sausmikat & Klabisch, 2017). Masalan, o‘z faoliyatini
ushbu Qonunga tayangan holda olib boruvchi “ClientEarth” shu kunga gadar 18 ta NNTni
qo‘llab-quvvatladi, shuningdek, 80 mingdan ortiq ilgari ishlovga olinmagan ekologik keyslar
prokurorlar tomonidan ko‘rib chiqilib, oz yechimini topdi (ClientEarth, 2007b).

O‘zbekistonda aynan NNT faoliyatiga bag‘ishlangan normativ-huquqiy hujjatlar mavjud
bo‘lib, ular orasida eng asosiysi “Nodavlat notijorat tashkilotlari to‘grisida”gi Qonun
hisoblanadi. Biroq milliy va xorijiy ekologik NNTlar faoliyatini tartibga soluvchi normalar
kodifikatsiya qilinmagan, ularga beriladigan imtiyozlar, daxlsizlik va faoliyatini qo‘llab-
quvvatlash tartibi ochigligicha qolmoqgda. Shu sababli O‘zbekiston XXR tajribasiga tayangan
holda “ClientEarth” kabi nufuzli nodavlat notijorat tashkilotlariga o‘z hududida faoliyat
yuritishiga sharoit yaratsa, bu XXR so‘nggi yillarda erishgan natijalarga - ekologik NNTlarni
qo‘llab-quvvatlovchi normativ-huquqiy hujjatlarni qabul qilish, milliy va xorijiy NNTlarga
davlat tomonidan monitoring olib borishga ko‘maklashish, ularga nisbatan zarur imtiyozlarni
belgilash va jamoatchilik nazoratini rivojlantirishga xizmat qiladi.

II. Ekologik xavfsizlikni ta’'minlashdagi mavjud muammolar, taklif va mulohazalarni ishlab
chiqish hamda amaliyotga tatbiq etish

Dunyo bo‘ylab ekologik muammolari mavjud bo‘lmagan mamlakatning o‘zi yo‘q va ular
sirasiga O‘zbekiston ham Kkirishi tabiiy holdir. D. Urakovning ta'kidlashicha, O‘zbekiston
hududlari hozirda quyidagi muammolarga duch kelmoqda: atmosfera havosining ifloslanishi;
qattiq, xususan, zaharli sanoat chiqindilarining to‘planib borishi; suvlarning ifloslanishi va
chuchuk suv tanqisligi; aholini toza ichimlik suvi bilan yetarli darajada ta’'minlash muammaosi;
cho‘llanish va qurib borish jarayonlari; tuprogning sho‘rlanishi va eroziyasi; turli biologik
majmualarning qisqarishi hamda ularning biologik mahsuldorligi pasayishi; ozig-ovqat
xavfsizligini ta’'minlash bilan bog'liq muammolar (Urakov, 2023).

Mazkur muammolar tizimli va o‘zaro zanjir kabi chambarchas bog‘liq bo‘lib, ularning
ko‘pligi masalaning naqadar keng ko‘lamli ekanini ko‘rsatadi. Masalalardan birining oqilona
hal etilishi, 0z navbatida, keyingi muammolarning yechimini yengillashtirishga xizmat qiladi.

0. Narzullayev va boshqgalarning (2025) ta’kidlashicha, O‘zbekistondagi asosiy
muammolardan biri - qonunchilik normalari va ularning amaldagi ijrosi o‘rtasida tafovut
mavijudligidir. Yuqorida qayd etilgan muammolarni hal qilishning eng samarali usullaridan
biri sifatida qonunchilik normalarini amaliyotga tatbiq etishning aniq mexanizmlarini
joriy qilish va qonun hujjatlarini tizimlashtirish zarurligi alohida ko‘rsatib o‘tiladi. Birinchi
navbatda atmosfera havosining ifloslanishi masalasiga to‘xtaladigan bo‘lsak, oxirgi vaqtlarda
O‘zbekiston poytaxti Toshkent shahri havoning ifloslanish darajasi bo‘yicha dunyodagi
eng ifloslangan 10 ta shahar qatoridan joy olmoqda, noyabr-dekabr oylarida esa Toshkent
1-oringa chiqdi (IQAir, n.d.).

Tadgiqotlarga ko‘ra, ushbu muammolarning kelib chiqishiga poytaxtda yashil hududlarning
kamligi, transport vositalari sonining keskin ortishi va issigxonalardan zaharli gazlarning
chiqarilishi asosiy sabab bolmoqda (Shakirova & Dehqonov, 2025). Yerlarning sho‘rlanishi
muammosiga to‘xtaladigan bo‘lsak, D. Urakov o'z tadgiqotlarida sug‘oriladigan yerlarning
46,7 foizi sho'rlanganini, shundan 30,9 foizi kuchsiz, 13,3 foizi o‘rtacha va 2,5 foizi kuchli
sho‘rlanganini ta’kidlaydi (Urakov, 2023). Daraxtlarning noqonuniy Kesilishi va tadbirkorlar
tomonidan issigxonalarni isitishda plastik, rezina, ko‘mir kabi manbalarni yoqish holatlarining
oldini olish, yerlarning shorlanishiga qarshi kurashish, chuchuk suv resurslarining isrof
qilinishini kamaytirish va ularni tejashda NNTlarning roli nihoyatda kattadir (McCormick, 2023).

Ushbu mavjud muammolarni hal etish mexanizmlari qonunchilikda ham, amaliyotda
ham mavjud, biroq ular har doim ham kutilgan samarani bermayapti. Xususan, O‘zbekiston
Respublikasida atrof tabiiy muhitni muhofaza qilish sohasidagi ma’'muriy huquqgbuzarliklar
(o‘rmon yerlaridan foydalanish qoidalarini va muhofaza etiladigan tabiiy hududlar rejimini
buzish va b.) soni 499 tani, “Yer, yerosti boyliklaridan foydalanish shartlarini yoki ularni
muhofaza qilish talablarini buzish”, “Atrof-muhitning ifloslanishi oqibatlarini bartaraf qilish
choralarini ko‘rmaslik”, “Atrof-muhitni ifloslantirish” kabi gilmishlar bo‘yicha jami 198 ta
jinoyat ishi qo‘zg‘atilgan. Alohida ta’kidlash joizki, “Ekologiya xavfsizligiga oid normalar va
talablarni buzish” moddasi bo‘yicha jinoyat ishlari soni 0 tani tashkil etadi (Supreme Court of
the Republic of Uzbekistan, 2020). Bu holat davlat organlari mamlakatdagi siyosiy-ekologik
nazoratni to‘liq ta’'minlashga qamrovi yetmayotganidan dalolat beradi. Ushbu mexanizmga
NNTlarning faol jalb etilishi yuqorida qayd etilgan ma’'muriy huquqgbuzarliklar va jinoyat
ishlarini aniqlash hamda ularning sudda ko‘rib chiqilishini yengillashtirishga xizmat qiladi.

Bu borada XXR tajribasiga murojaat giladigan bo‘lsak, Xitoy oz hududidagi NNTlarga
alohida e’tibor garatib, ularni har tomonlama qo‘llab-quvvatlamoqda. Masalan, Xitoyda
joylashgan “Friends of Nature” NNT ma’lumotlariga ko‘ra, tashkilot 2024-yil holatiga ko‘ra
ekologik muammolarga oid 64 ta ish bo‘yicha sudga da’vo arizasi kiritgan bo‘lib, ularning
57 tasi sud tomonidan ish yuritishga gabul gilingan va 47 tasi muvaffaqiyatli yakunlangan
(Friends of Nature, 1993). Ushbu ishlar orasida suv, yer, tuproq va hayvonot dunyosini
himoya qilishga oid da’volar mavjud.

Sanoat va issigxona xo‘jaliklaridagi nogonuniy faoliyatga chek qo‘yishda esa Xitoydagi “China
Zero Waste Alliance” tashkilotining roli salmoqlidir. Ushbu tashkilot 2011-yilda tuzilgan bo‘lib,
uning asosiy magsadi chigindilar hajmini atrof-muhitga zarar yetkazmagan holda kamaytirish
hamda davlatning chiqindilarni yoqish (“waste incineration”) siyosatini cheklashdan iborat
(Lingfeiqi, 2013). Mohiyatan u NNT hisoblanmaydi, chunki ayrim manbalarga ko'ra, tashkilot
NNT sifatida davlat ro‘yxatidan o‘ta olmagach, tijorat korxonasi shaklida tashkil etilgan. Shunga
garamay, uning shafeligida 64 ta ekologik NNT va 6 ta kompaniya birlashgan bo‘lib, ular

bugungi kunda keng ko‘lamda faoliyat yuritmoqda (Lu & Steinhardt, 2022).

Yuqorida Xitoyning songgi o‘n yillikda ekologik holatni yaxshilash borasida amalga
oshirgan chora-tadbirlari tahlil qilindi. Ushbu tahlillar asosida Xitoyda ekologiyani asrab-
avaylashdagi eng samarali omil bu - NTTlarning atrof-muhitni muhofaza qilish sohasidagi
muhim roli va o‘rni davlat tomonidan e’tirof etilgani, deyish mumkin. Ikkinchidan, Xitoy
ekologiyani himoya qilishda Yevropa mamlakatlari bilan unumli muloqot o‘rnatib, u yerda
tashkil etilgan NNTlarning oz hududida faoliyat yuritishini tan oldi. Uchinchidan, Xitoy
NNTlarni tashkil etish va ro‘yxatdan o‘tkazish tizimini soddalashtirdi hamda ularga taqdim
etiladigan imtiyozlar ko‘lamini aniq belgilab berdi. To‘rtinchidan, Xitoy davlat organlari
gonunlar ijrosini ta’'minlashda va jamoatchilik nazoratini amalga oshirishda NNTlarning
imkoniyatlaridan foydalanishdan cheklanmadi.

Xulosa

Xulosa qilib aytganda, BMT tomonidan tasdiglangan Barqaror rivojlanish maqsadlari
va prinsiplarini ta’'minlashda NNTlarning o‘rni nihoyatda salmoqlidir. Mazkur tajribaning
samaradorligini XXR misolida ham ko‘rish mumkin. Muallif Xitoy tajribasini atroflicha
o‘rganib chiqib, O‘zbekiston Respublikasi uchun quyidagi takliflarni ilgari suradi:

Birinchidan, davlat tomonidan NNTlarning o‘rni va faoliyat erkinligi amalda to‘liq
ta’'minlanishi lozim bo‘lib, ularning ishini “Davlat va nodavlat notijorat tashkilotlari
sherikligi” prinsipi asosida tashkil etish tavsiya etiladi. Ushbu taklifning amaliyotga
joriy etilishi O‘zbekiston davlat boshqaruvi organlari hamda ekologik NNTlar o‘rtasidagi
o‘zaro hisobdorlik va hamkorlikni oshiradi, natijada ekologik jinoyatlarning oldini olish
ko‘rsatkichlari sezilarli darajada ortadi.

Ikkinchidan, O‘zbekiston Respublikasi atrof-muhit muhofazasini samarali ta’'minlash
magqsadida Yevropaning “ClientEarth” kabi nufuzli NNTlari bilan ozaro hamkorlikni yo‘lga
go‘yishi hamda ularning mamlakat hududida o‘z faoliyatini boshlashiga ko‘maklashishi
zarur. Xitoy tajribasi shuni ko‘rsatadiki, “ClientEarth” XXRda o‘z faoliyatini boshlaganidan
beri ekologiya sohasidagi davlat xizmatchilari, jumladan, sudya va prokurorlarning kasbiy
malakasini oshirishga, qolaversa, mamlakatda xorijiy va milliy NNTlarni qo‘llab-quvvatlashga
qaratilgan yagona qonunchilik bazasining shakllanishiga sezilarli ta’sir ko‘rsatdi.

Uchinchidan, O‘zbekiston bevosita ekologik NNTlarning faoliyati va ularga beriladigan
imtiyozlarni oz ichida mujassam etgan maxsus Qonun qgabul qilishi lozim. Ushbu Qonun
loyihasini ishlab chiqishda “ClientEarth” kabi tashkilotlarning ekspertiza ko‘magiga tayanish
hamda Xitoyning “Xorijiy nodavlat notijorat tashkilotlarining Xitoy materik hududidagi
faoliyatini boshqarish to‘g'risida”’gi Qonunidan namuna sifatida foydalanish tavsiya etiladi.
Xususan, yangi Qonun loyihasida davlat ekologik NNTlarni solig va boshqa majburiy
tolovlardan ozod etish masalasini alohida nazarda tutishi kerak. Ushbu takliflarning
amaliyotga joriy etilishi mamlakatda ekologik barqarorlikni ta’minlash va jamoatchilik
nazoratini rivojlantirish yo‘lidagi yana bir muhim gadam bo‘ladi.

